
Аннотация. В статье представлены стратегические ориентиры, сформулированные на основе стратегических и 
концептуальных документов в сфере военного образования и науки, в контексте многоотраслевых реформ, 
осуществляемых в последние годы в Республике Армения. Одновременно предлагается учитывать возможности 
модернизации и совершенствования в рамках проводимых мероприятий. 
Трансформация Вооружённых сил Республики Армения предполагает комплексные и целенаправленные 
реформы во всех областях их функционирования. Опережающее развитие военного образования и военной 
науки должно стать ключевым двигателем и надёжной гарантией успешной и эффективной реализации этих 
преобразований. Всесторонне подготовленный офицер, способный быстро ориентироваться в сложной 
обстановке и владеющий современными «мягкими навыками», является основой профессиональной армии. 
В этом контексте проведено исследование текущего состояния военного образования и науки в РА, выявлены 
особенности современных военно-образовательных процессов, а также изучен передовой международный опыт 
многоуровневой подготовки офицерских кадров. 

Abstract. This article outlines the strategic guidelines derived from key strategic and conceptual documents in the 
fields of military education and science, within the broader context of the multi-sector reforms implemented in recent 
years in the Republic of Armenia. It also highlights the importance of integrating opportunities for modernization and 
improvement into the ongoing reform efforts. 
The transformation of the Armed Forces of the Republic of Armenia entails comprehensive and targeted reforms across 
all domains of military activity. The accelerated development of military education and military science should serve as 
a central driving force and a reliable guarantee for the successful and efficient implementation of these reforms. A well-
rounded officer—capable of rapid decision-making in complex situations and equipped with modern soft skills—
constitutes the cornerstone of a professional armed force. 

To this end, the study examines the current state of military education and science in Armenia, identifies the 
characteristics of ongoing military-educational processes, and reviews leading international practices in multi-level 
officer training. 
Keywords & phrases: Security, education, transformation, strategy, concept, military education training, upbringing, 
technologies, methodology 
 

Ներածություն 
Պետության ազգային անվտանգության և 

դրա առանցքային բաղադրիչի՝ ռազմական 
անվտանգության ապահովումն առանցքային 
նշանակություն ունեն  պետության ինքնիշխա-
նության և կայուն զարգացման գործում: 
Ժամանակակից հարափոփոխ աշխարհում ռազ-
մական անվտանգության ապահովումը կախված 
է մի շարք օբյեկտիվ և սուբյեկտիվ իրողու-
թյուններից: Այդ շարքում մեծ նշանակություն են 
ձեռք բերել արդի աշխարհակարգում տեղի 
ունեցող դինամիկ փոփոխությունները, երկար 
ձգվող ակտիվ հակամարտությունները, միջազ-
գային իրավունքի ընդունված նորմերի բազմակի 
խախտումները, միգրացիոն շարժերը, սպառա-
զինությունների և տեխնոլոգիաների սրընթաց 
զարգացումը, պատերազմների և զինված հակա-
մարտությունների բնույթի փոփոխությունները, 
միջազգային ահաբեկչությունը և այլն:  

Այս ամենի հաշվառմամբ, մի շարք առա-
ջատար պետություններ արդեն իսկ լրջագույն 
հետևություններ և գործուն քայլեր են ձեռնար-
կում իրենց անվտանգության ճարտարապետու-
թյան և ի մասնավորի՝ ռազմական անվտանգու-
թյան (որոշ պետությունների դեպքում՝ համա-
պարփակ պաշտպանության կամ պաշտպանա-
կան անվտանգության) համակարգի վերափոխ-
ման, կերպափոխման ուղղությամբ: 

Արտաքին ու ներքին սպառնալիքների և 
մարտահրավերների ամբողջական չեզոքացման 
կամ առավելագույն կերպով նվազեցման առաջ-
նահերթություններից ելնելով՝ նշված խնդիրը 
վերջին տարիներին հույժ կարևորություն է ձեռք 
բերել նաև Հայաստանի Հանրապետությունում: 
Այս նպատակով, չնայած ՀՀ-ում առկա արտա-
քին անվտանգության մշտական պրոբլեմներն ու 
վտանգները, ՀՀ կառավարությունը՝ ի դեմս 
ոլորտային գերատեսչությունների, վերջին տա-
րիներին ձեռնամուխ եղավ մի շարք ռազմավա-
րական ծրագրերի, հայեցակարգային փաստա-
թղթերի մշակմանը և ներդրմանը: Այդ շարքում, 
հատկապես կարևոր են ՀՀ կառավարության 
ռազմավարական զարգացման ծրագիրը [1], 
Կրթության մինչև 2030 թվականի զարգացման 
ծրագիրը [2], ՀՀ բանակի կերպափոխման հայե-
ցակարգը [3], ՀՀ ժողովրդագրական իրավիճակի 
բարելավման 2024-2040 թվականների ռազմա-
վարությունը [4] և այլն:  

Վերը նշված փաստաթղթերում արտացոլ-
ված են ՀՀ կառավարության որդեգրած պաշտո-
նական քաղաքականությունը, գաղափարների և 

մոտեցումների ամբողջությունը ռազմավարա-
կան ապագայում Հայաստանի առջև ծառացած 
պրոբլեմների և մարտահրավերների հաղթա-
հարման, դիմակայունության մակարդակի 
բարձրացման ուղղությամբ: Պաշտոնական մա-
կարդակում արձանագրվել է, որ ՀՀ-ում պրոբլեմ-
ների լուծման բանալին և, ըստ այդմ, իրակա-
նացվող բազմաոլորտ բարեփոխումների լոկո-
մոտիվը կրթությունն է [5]: Այս փաստաթղթե-
րում, որպես ռազմական անվտանգության 
ապահովման ռազմավարական կարևոր բա-
ղադրիչի, առանձին կերպով ներկայացված են ՀՀ 
ռազմական կրթության և գիտության բնագա-
վառների զարգացման ռազմավարական ուղե-
նիշները:  

Հոդվածում ներկայացրել ենք ՀՀ բանակի 
կերպափոխման համատեքստում ռազմական 
կրթության և գիտության արդիականացման 
խնդիրները, ռազմավարական և կրթական ուղե-
նիշների դերը, ինչպես նաև դրանց ներդրման և 
կատարելագործման հնարավորությունները՝ ՀՀ 
ԶՈՒ-ի սպաների բազմաստիճան պատրաստ-
ման համատեքստում: 

ՀՀ կառավարության 2021-2026 թթ. գործո-
ղությունների ծրագրով նախանշվում է, որ ռազ-
մական կրթությունը լինելու է ապագայամետ՝ 
ուղղված հնարավոր պատերազմին արհեստա-
վարժ զինվորականների պատրաստմանը՝ ռազ-
մագործողությունների բնույթի փոփոխման, 
տեխնիկա-տեխնոլոգիական առաջընթացի, տե-
ղեկատվա-հոգեբանական ազդեցությունների 
ավելացման հաշվառմամբ: Բացի այդ, Կառավա-
րությունը հետամուտ է լինելու նաև ռազմական 
գիտության զարգացմանը, ինչը ենթադրում է 
պատերազմավարման հիմնադրույթների մար-
տական գործողությունների պլանավորման ու 
վարման ձևերի վերանայում [1, էջ 18]: 

ՀՀ կրթության՝ մինչև 2030 թ. Զարգացման 
պետական ծրագրի 77-րդ կետի 8-րդ ենթակետի 
մի քանի դրույթներով [2, էջ 20], ինչպես նաև այդ 
փաստաթղթից բխող գործողությունների ծրագ-
րով [6] ներկայացված են ՀՀ ռազմական կրթու-
թյան զարգացմանն ուղղված առաջնահերթու-
թյուններն ու առաջիկա ծրագրերը: Նշված փաս-
տաղթղթերով, ինչպես նաև «Ակադեմիական 
քաղաք» ծրագրի հայեցակարգով նախատեսված 
է առաջիկայում ստեղծել ակադեմիական քա-
ղաք՝ որպես որակյալ բարձրագույն կրթության և 
հետազոտությունների համար արդիական գի-
տակրթական միջավայրի կամպուսային կլաս-
տերների համախումբ: Ի թիվս տեխնոլոգիական, 

արվեստների, կրթական կլաստերների ստեղ-
ծվելու է սպայական կլաստերը, որը պետք է 
ունենա երկու բաղադրիչ՝ արտաքին անվտան-
գային և ներքին անվտանգային: Արտաքին 
անվտանգային բաղադրիչը կազմավորվելու է 
Հայաստանի Հանրապետության պաշտպանու-
թյան նախարարության ենթակայությամբ գոր-
ծող և բարձրագույն կրթություն իրականացնող 
համալսարանների լավագույն և կայացած 
համակարգերի վրա. Գործունեությունը միտված 
է լինելու ռազմական ոլորտի, արտաքին 
անվտանգությունն ապահովող սպայական և այլ 
կազմի ուսուցմանը և հետազոտությունների 
իրականացմանը [7, էջ 5]:  

ՀՀ զինված ուժերի (ԶՈՒ) կերպափոխումը 
բազմաբովանդակ, մեծածավալ և շարունակա-
կան գործընթաց է, որը ներառում է ԶՈՒ-ի 
կենսագործունեության բոլոր ոլորտները: 
Ընդսմին, Հայեցակարգի հիմնական նպատակ է 
սահմանվում. «ՀՀ զինված ուժերի պրոֆեսիոնա-
լացման, այդ նպատակով արմատական համա-
կարգային բարեփոխումների իրականացման 
հիմնական ուղենիշների սահմանումը, որոնք 
հիմք կհանդիսանան ԶՈՒ-ի կառուցվածքային ու 
բովանդակային կերպափոխման ու կիրառման, 
ղեկավարման ու կառավարման համակարգերի 
զարգացման, նոր սերնդի սպառազինության ու 
ռազմական տեխնիկայի համալրման, ազգային 
գիտատեխնիկական ներուժի ստեղծման և 
արդյունավետ օգտագործման, զորահավաքային 
նախապատրաստման և զորահավաքի գործ-
ընթացների վերանայման, զինծառայության 
գրավչության, զինծառայողների կրթական, կար-
գապահության և սոցիալական ապահովվածու-
թյան մակարդակների բարձրացման համար» [7, 
էջ 4]: 

Հայեցակարգի համաձայն նախատեսվում 
է ռազմական կրթության վերափոխում և 
բարձրագույն, հետբուհական և լրացուցիչ կրթա-
կան ծրագրերով ինքնաբավ ու միջազգայնորեն 
մրցունակ ազգային ռազմակրթական համա-
կարգի ձևավորում: Ինչպես նաև, հիմնական 
մասնագիտությունների գծով սպայական և 
ենթասպայական կազմերի պատրաստման ուղ-
ղությամբ պետք է նվազագույնի հասցվի կա-
խումը օտարերկրյա ՌՈՒՀ-երից՝ ձևավորելով 
ժամանակակից պատերազմավարման պահանջ-
ներից բխող գիտելիքներով հայ զինծառայողի 
կերպար: Այդ նպատակով նախատեսվում է 
դասախոսական և մեթոդական կազմերի վերա-
պատրաստումների, ուսումնանյութական բա-
զայի կատարելագործում և համապատասխան 
ենթակառուցվածքների ընդլայման աշխատանք-
ների իրականացում, միջազգային համագործակ-
ցության ընդլայնում, արագացված վերապատ-
րաստման դասընթացների ներդնում՝ արևելյան 
և արևմտյան առաջավոր փորձի համադրմամբ: 

Պլանավորվում է նաև ռազմակրթական նոր 
հայեցակարգի մշակում և ներդնում [7, էջեր 20-
21]: 

Այս համատեքստում, հարկ է նկատի ունե-
նալ, որ ՀՀ ԶՈՒ-ի կերպափոխման համատեքս-
տում իրականացվող բազմաոլորտ բարե-
փոխումների առանցքում մարդն է: Հետևաբար, 
այս դեպքում ռազմական կրթությունը և 
գիտությունը հանդես են գալիս ոչ միայն որպես 
կարևոր գործիք զինված ուժերի սպաների 
մասնագիտական պատրաստվածության, ռազ-
մավարական մտածողության և կատարողա-
կանի բարձր մակարդակի ապահովման համար, 
այլև՝ տեսագործնական հիմք և հիմնարար լո-
կոմոտիվ՝ ՀՀ ԶՈՒ-ի կերպափոխման  շրջանակ-
ներում իրականացվող բարեփոխումների 
արդյունավետ իրականացման ու հաջող 
ընթացքի ապահովման համար: Ի վերջո, ցան-
կացած բարեփոխման իրականացնողը կամ 
իրականացնողների խումբը բազմակողմանի 
զարգացած և ռազմավարական մտածողությամբ 
օժտված մարդիկ են: Իսկ բարեփոխումների 
արդյունքների հիմնական շահառուն՝ զինված 
ուժերում ներգրաված անձինք են: 

Հայեցակարգում նախանշված ուղղություն-
ներով աշխատանքների իրականացմանը զու-
գահեռ՝ առաջնային կարևորություն ունի ՀՀ 
ռազմագիտակրթական համակարգի ներկա վի-
ճակի համապարփակ վերլուծությունն ու առկա 
խնդիրների գույքագրումը, վերհանումն ու հաս-
ցեագրումը: Դրանց հիման աշխատանքների 
իրականացման կարճաժամկետ և հեռանկա-
րային առաջնահերթությունների սահմանումը:  

Ըստ այդմ, իրականացված հետազոտու-
թյունների և կուտակված տեսագործնական ու 
միջազգային առաջավոր փորձի հաշվառմամբ 
առաջարկում ենք դիտարկել կարճաժամկետ և 
հեռանկարային մի քանի առաջնահերթություն-
ներ և միջոցառումներ, որոնք ուղղված են ՀՀ 
ռազմագիտակրթական համակարգի կատարե-
լագործմանը և արդիականացմանը: 

1. Ռազմագիտակրթական համակարգի 
իրավանորմատիվային բազայի վերանայում: 

2. Համակարգի կառավարման, թափանցի-
կության ու հաշվետվողականության մեխանիզմ-
ների վերափոխում: 

3. Կրթական ծրագրեր, դասավանդման և 
ուսումնառության մեթոդաբանություն: Պրոֆե-
սորադասախոսական կազմ: 

4. Ռազմական մասնագիտություններով 
հետբուհական կրթության իրականացում և 
ռազմագիտական կադրերի պատրաստում:  

5. Ռազմական կրթության և գիտության 
որակի կառավարում:  

Ստորև, ըստ վերը նշված ուղղությունների, 
համառոտ ներկայացնեք առաջարկվող աշխա-

տանքների և միջոցառումների բովանդակային 
դրույթները: 

1. Ռազմագիտակրթական համակարգի 
իրավանորմատիվային բազայի վերանայում: 
2025 թվականի սեպտեմբերի 11-ին ՀՀ Ազգային 
ժողովը երկրորդ ընթերցմամբ և ամբողջությամբ 
ընդունեց բարձրագույն կրթության և 
գիտության մասին ՀՀ օրենքը [7], որը համա-
կարգային վերափոխումներ է նախատեսում 
բարձրագույն կրթության և գիտության բնագա-
վառներում: Ըստ այդմ, անհրաժեշտություն է 
առաջացել փոփոխություններ և լրացումներ 
կատարել «Զորամասերի և զինվորական հաս-
տատությունների կարգավիճակի մասին» ՀՀ 
օրենքում՝ հստակեցնելով ՀՀ ռազմաուսումնա-
կան հաստատությունների կարգավիճակներն ու 
դրանց համապատասխանեցումը օրենքով ներ-
կայացվող նոր պահանջներին [8, էջ 54]: ՀՀ 
բանակի կերպափոխման հայեցակարգով 
նախատեսվում է ՀՀ Ռազմական կրթության նոր 
հայեցակարգի մշակում և ներդրում: Պետք է 
նկատի ունենալ, որ ՀՀ ռազմական կրթության 
գործող հայեցակարգը [9, էջ 2] ընդունվել է 2012 
թվականին և ամբողջությամբ չի արտացոլում 
արդի իրողություններն ու պահանջները [10]: 
Ըստ այդմ, ՀՀ ռազմական կրթության նոր 
հայեցակարգը կներառի.  

• Ռազմագիտակրթական համակարգի 
առաքելությունն ու ռազմագիտակրթական 
քաղաքականության հիմնական սկզբունքներն 
ու խնդիրները: 

• Ռազմագիտակրթական համակարգի 
նպատակը, խնդիրները: 

• Ռազմագիտակրթական համակարգի կա-
ռուցվածքը, գործունեության հիմնական ուղ-
ղություններն ու ռազմավարական առաջնա-
հերթությունները: 

• Ռազմագիտակրթական համակարգի 
կառավարումն ու գործառույթները: 

• Ռազմական կրթության իրականացման 
պայմանները, փուլերը, մեխանիզմները: 

• Ռազմական գիտության կազմակերպ-
ման և ռազմագիտական հետազոտությունների 
իրականացման մեխանիզմները: 

• Ռազմական կրթության և կադրային 
քաղաքականության փոխկապվածությունը: 

• Ռազմական կրթության որակի 
կառավարումը և որակի ապահովումը: 

2. Համակարգի կառավարման, թափան-
ցիկության ու հաշվետվողականության մե-
խանիզմների վերափոխում: Մասնավորապես, 
անհրաժեշտ է ՀՀ Պաշտպանության նախարարի 
ղեկավարությամբ ձևավորել Ռազմական կրթու-
թյան և գիտության կառավարման խորհուրդ [11, 
էջեր 45-57]:  

3. Կրթական ծրագրեր, դասավանդման 
և ուսումնառության մեթոդաբանություն: 

Ռազմական կրթության համակարգերի կառուց-
ման առաջավոր փորձի մեթոդաբանության 
ուսումնասիրության համաձայն կրթական 
ծրագրերի մշակման և իրականացման գործում 
նկատելի են հետևյալ առաջնահերթությունները, 
որոնք կարող են հաջողությամբ ներդրվել ՀՀ-
ում. Կրթական ծրագրերը մշակվում և 
իրականացվում են պատերազմավարաման մեկ 
միասնական մտահղացման շրջանակներում՝ 
ըստ պատերազմավարման մակարդակների՝ 
միմյանց փոխլրացնող, համադրված սկզբունքով: 
Բոլոր մակարդակների մասնագիտության 
կրթական ծրագրերի բովանդակության հիմքում 
դրված է քննադատական և տվյալ մակարդակին 
համապատասխան մտածողության ձևավորումը 
(մարտավարական մտածողություն, ռազմական 
օպերատիվ մտածողություն, ռազմավարական 
մտածողություն): Որպես պատվիրատու Գլխա-
վոր շտաբն է ձևավորում սպաներին ներկա-
յացվող չափանիշները և պահանջները, որոնք 
արտացոլվում են կրթական ծրագրերում 
արդյունքների ձևակերպմամբ [12, էջեր 53-54]:  

4. Կրթական ծրագրերով նախատեսված 
դասավանդման և ուսումնառության գործընթա-
ցում ամբողջական անցում խառը և ակտիվ 
ուսուցման տեխնոլոգիաներին և մեթոդներին՝ 
հատկապես օպերատիվ և ռազմավարական 
մակարդակներում շեշտը դնելով նմանարկու-
մային, ռազմավարական խաղերի, մոդելավոր-
ման, սցենարային վերլուծության, դեպքի 
ուսումնասիրության, մոդելավորման մեթոդնե-
րով ուսուցման կազմակերպմանը: Այս առումով, 
հատկապես արևմտյան դպրոցներում մեծ 
ուշադրություն է դարձվում հետազոտահեն 
ուսուցման մեթոդաբանության զարգացմանը, 
երբ հետազոտությունների արդյունքները տեղա-
փոխվում են կրթական գործընթաց: 

Նշվածի համատեքստում մեծ կարևորու-
թյուն է ձեռք բերում պրոֆեսորադասախոսա-
կան կազմի մասնագիտական և մեթոդական 
կարողությունների անընդհատ կատարելագոր-
ծումը, այդ նպատակով ներպետական և 
միջազգային համագործակցության առավել 
թիրախային ծրագրերի իրագործումը: 

5. Ռազմական մասնագիտություններով 
հետբուհական կրթության իրականացում, 
ռազմագիտական կադրերի պատրաստում: 
ՀՀ բանակի կերպափոխման հայեցակարգում ՀՀ 
բանակի կերպափոխման Հայեցակարգում 
առկա այն կարևոր իրողության շեշտադրումը, 
որ անհրաժեշտ է առաջիկայում ստեղծել գի-
տակրթական բավարար ներուժ, որը կլրամշակի 
ՀՀ ԶՈՒ-ի մարտական կանոնադրությունները, 
մարտավարական մակարդակի ուղեցույցները, 
հրահանգները: Այս նպատակով ՀՀ ՊՆ ՊԱՀՀ-ի 
հենքի վրա կազմակերպել ռազմական մասնա-
գիտություններով դոկտորական դպրոց՝ ՀՀ-ում 

պատարստելով ռազմագիտական կադրեր, 
ձևավորել մասնագիտական խորհուրդ և 
իրականացնել ռազմական մասնագիտություն-
ներով դոկտորական ատենախոսությունների 
պաշտպանություններ: 

6. Ռազմական կրթության և գիտության 
որակի կառավարում: Նոր մշակվող Ռազմա-
կան կրթության հայեցակարգում հստակ սահ-
մանել ռազմական կրթության որակի ապահով-
ման քաղաքականությունը, հայեցակարգային 
մոտեցումները, որակի կառավարման և որակի 
ապահովման մեխանիզմները՝ հստակ տարան-
ջատելով իրավասությունների շրջանակը: 
Բարձրագույն կրթության և գիտության ՀՀ 
օրենքը նախատեսում է ինստիուտցիոնալ և 
ծրագրային լիցենզավորման, ինստիտուցիանոլ և 
ծրագրային հավատարմագրման նոր պահանջ-
ներ: Այդ ուղղություններով նախատեսվող աշ-
խատանքները բավական ծավալուն և բազմա-
տիրույթ են, ուստի առաջիկայում պահանջվելու 
է հետևողական ու  համալիր գործունեություն:  

https://www.gov.am/files/docs/4586.pdf: 

մինչև 2030 թվականը զարգացման պետական 
ծրագիրը հաստատելու մասին» Հայաստանի 
Հանրապետության օրենքի Հավելված:  
https://www.arlis.am/DocumentView.aspx?DocID=1
71800: 

3. Հայաստանի Հանրապետության բանակի կեր-
պափոխման հայեցակարգ (հիմնական ուղենիշ-
ներ), 

https://www.primeminister.am/hy/press-
release/item/2024/09/30/Nikol-Pashinyan/: 

